
An Coiste um Thalmhaíocht agus um Fhorbairt Tuaithe
An Cathaoirleach

09.01.2024

An tUasal Pascal Canfin
Cathaoirleach an Choiste um an gComhshaol, um Shláinte Phoiblí agus um Shábháilteacht 
Bia
An Bhruiséil

IPOL-COM-AGRI D(2023) 43992

Ábhar: Tuairim ar an Togra le haghaidh Rialachán lena leagtar síos nósanna imeachta an 
Aontais maidir le húdarú agus maoirseacht táirgí íocshláinte lena n-úsáid ag an 
duine agus lena mbunaítear rialacha lena rialaítear an Ghníomhaireacht 
Leigheasra Eorpach, lena leasaítear Rialachán (CE) Uimh. 1394/2007 agus 
Rialachán (AE) Uimh. 536/2014 agus lena n-aisghairtear Rialachán (CE) 
Uimh. 726/2004, Rialachán (CE) Uimh. 141/2000 agus Rialachán (CE) 
Uimh. 1901/2006  (COM(2023)0193 – C9-0144 – 2023/0131(COD))

A Uasail Canfin, a chara,

Faoin nós imeachta thuasluaite, iarradh ar an gCoiste um Thalmhaíocht agus um Fhorbairt 
Tuaithe (AGRI) tuairim a chur faoi bhráid do choiste. Ag an gcruinniú a bhí aige an 
23 Bealtaine 2023, chinn an coiste an tuairim a eisiúint i bhfoirm litreach agus glacadh í an 
24 Eanáir 2024.

Baineann an phríomhchúis go seolann Coiste AGRI tuairim lena inniúlacht maidir le hábhair 
thréidliachta mar a leagtar amach i mír 3(a) d’Iarscríbhinn VI(XIII) de na Rialacha Nós 
Imeachta.

 Rialú na Gníomhaireachta Leigheasra Eorpaí
Is díol sásaimh do Choiste AGRI é an simpliú ar fheidhmiú na gníomhaireachta, rud a 
d’fhéadfadh dul chun tairbhe a chuid oibre, lena n-áirítear táirgí íocshláinte tréidliachta; á 
mheabhrú go bhfuil cistiú iomchuí tábhachtach chun rialú rialála éifeachtaí a áirithiú, agus 
nuálaíocht agus infhaighteacht táirgí íocshláinte á gcumasú ag an am céanna.

 Frithsheasmhacht fhrithmhiocróbach agus úsáid stuama cógas tréidliachta 
Is díol sásaimh do Choiste AGRI iad na dreasachtaí chun ‘oibreáin fhrithmhiocróbacha 

tosaíochta’ a fhorbairt; á chur i bhfáth gur cheart antaibheathaigh a fhorbairt, a mhargú, a 
sheachadadh agus a úsáid go freagrach agus go stuama i gcomhréir lecur chuige na “hAon 
Sláinte Amháin” agus le Rialacháin (AE) 2019/5 agus (AE) 2019/6 ionas go mbeidh gach 
úsáideoir in ann dul i muinín réimse iomlán ábhar frithmhiocróbach éifeachtach i gcónaí, do 
shláinte an duine agus do shláinte ainmhithe araon; á thabhairt chun suntais go bhfuil géarghá 
le hantaibheathaigh nua a thabhairt ar an margadh, agus ardleibhéil sláinte agus sábháilteachta 
á gcoinneáil ag an am céanna; á iarraidh go ndéanfaí cur chuige atá ann cheana i gcoinne na 
frithsheasmhachta fhrithmhiocróbaí a chur chun feidhme ar bhealach níos fearr, lena n-áirítear 
cosc agus faireachas, agus nuáil a dhéanamh ar chinn nua;

 Comhaontuithe saorthrádála agus cómhalartacht na norm.
Iarrann Coiste AGRI go láidir go ndéanfaí bearta arb ionann iad agus na bearta a leagtar síos sa 
togra seo, maidir le táirgí tréidliachta do chomhpháirtithe trádála an Aontais, a chur isteach agus 
comhaontuithe saorthrádála á gcaibidliú; á mheas nár cheart aon táirgí tréidliachta ná táirgí 
ainmhithe a allmhairiú gan dianchómhalartacht na norm.

Bheinn buíoch díot dá bhféadfadh Coiste ENVI na breithnithe thuas a chur san áireamh i 
bhfianaise ghlacadh na tuarascála uaidh ar an togra ón gCoimisiún i dtrácht.

Le dea-mhéin,

Norbert Lins 

IARSCRÍBHINN: NA hEINTITIS NÓ NA DAOINE
 ÓNA bhFUAIR AN RAPÓIRTÉIR IONCHUR

Dearbhaíonn an Rapóirtéir faoina fhreagracht eisiach nach bhfuair sé ionchur ó aon eintiteas 
ná ó aon duine atá le lua san Iarscríbhinn seo de bhun Airteagal 8 d’Iarscríbhinn I a ghabhann 
leis na Rialacha Nós Imeachta.


